Illum, il-festi f’Malta, f’kull
belt u rahal, tista’ tghid jigu
¢elebrati I-istess. Il-Festi Interni,
jigifieri ¢-celebrazzjonijiet li jsiru
fil-knisja, ikollhom 1-Ghasar,
Tridu, Quddiesa Solenni nhar il-
Festa u filghaxija, purcissjoni bil-
Vara, u fl-ahhar nett meta I-Vara
tidhol lura fil-Knisja, titkanta
I-Antifona tal-festa, u wara
tinghata 1-Barka Sagramentali.
Il-festi ta’ barra, min-naha 1-ohra,
jinvolvu I-baned idoqqu l-marci
fit-toroq fil-granet tat-Tridu, u
jaghmlu xi programm sabih fuq il-
plancier li jarmaw fil-pjazza lejlet
il-festa.

Perd6 ma jsirx I-istess fil-
Katidral  tal-Imdina. = Hemm
issir festa liturgika mill-aqwa,
funzjonijiet sbieh, kant u muzika
mill-ahjar imma fuq barra kollox
sempli¢i. Fuq barra, issir biss
illuminazjoni fuq il-bejt tal-
Katidral lejlet il-festa.

L-Imnarja hi I-festa ta’ San
Pietru u San Pawl u tigi fid-29 ta’
Gunju. Din il-festa tigi celebrata
fil-Katidral tal-Imdina. Hi l-aktar
festa importanti fil-folkor Malti
u bdiet fi zmien il-Kavallieri.
Din hi I-festa tal-bdiewa li jkunu
ged jiccelebraw tmiem ix-xoghol
fl-ghelieqi u jqattghu saghtejn
misrieh u divertiment. Kienet
issir ukoll it-tellieqa biz-zwiemel.
L-istess isem I-Imnarja gej
minn Lunimarja, kelma li tfisser
imdawwal, ghaliex f’din il-festa
li ssir bejn ir-Rabat, I-Imdina u
1-Buskett, fil-lejl ta’ bejn it-28 u
d-29 ta’ Gunju, kienu jinxteghlu
s-swar tal-Imdina, il-Katidral u
f’kull belt u rahal madwar Malta
u Ghawdex.

Mal-festa ta’ San Gwann il-
Battista li hi ukoll £’Gunju, kienet
marbuta d-drawwa tal-hgejjeg

minn Marlene Mangion B

f’kull belt u rahal fuq l-ezempju
tal-kavallieri, 1i kienu jaharqu
btieti mimlija bit-tiben fil-belt,
u quddiem folla ta’ nies ihabbru
l-ferh tat-twelid tal-Prekursur. Il-
hgejjeg kienu l-ewwel ghamla
ta’ dawl - illuminazzjoni - tal-
festi, drawwa li kienet issir ukoll
ghal kull festa titulari tal-parroc¢ci
taghna fi zmien il-fagar u fl-istess
hin kienet haga ta’ divertment
popolari. Qawl helu 1i kien
jinghad f’dawk iz-zminijiet kien
“Is-sinjuri ma jnehhux il-hwejjeg
qabel il-Festa tal-Hgejjeg”. It-
taljani wkoll kellhom dan il-
gawl li kien jghid: “I signori non
mettono via i panni, prima della
festa di San Giovanni”. B’dan il-
qawl kienu jfissru li ma kellhomx
inehhu I-hwejjeg tax-xitwa qabel
il-festa ta’ San Gwann.

li-Auggiega fil-festa ta’
San Gwann, fGunju

Dari wkoll kienet id-drawwa
li meta koppja jaghtu l-kelma
lil xulxin 1i jkunu se jizzewgu,
l-gharus kien inizzel fil-kuntratt
li jiehu lill-mara ghall-festi tal-
Imnarja u ta’ San Girgor.

F’dokumenti antiki nsibu U
1-Prokuraturi tal-festi ma kinux
jghidu x’nefqu ghall-hatab tal-
huggiega tal-festa, imma ghall-
hatab ghal-luminazzjoni, waqt li

xi drabi kienu jzidu wkoll spejjez
taz-zift - dan meta naturalment
kienu jcappsu injam biz-zift, biex
jaghmlu t-tor¢i ghall-briju u biex
idawwlu I-misrah tal-knisja waqt
id-dhul tal-pur¢issjoni.

Dari, il-purcissjonijiet kienu
jsiru generalment bla vari, ghax
vari ftitkien hawn fl-irhula z-zghar.
L-ewwel vari tal-injam dehru
fostna fis-seklu 17, imma qabel
kien hawn xi vari tal-kartapesta
mlibbsin il-hwejjeg veri, bhalma
kienu u ghadhom dawk ta’ San
Lawrenz tal-Birgu u tar-Ruzarju
tad-Dumnikani fil-belt Valletta.

Qabel is-sena 1800, ma
kienetx issir purcissjoni filghaxija
kif naghmlu llum. Kienet issir
purcissjoni zghira fil-Knisja stess.
Il-puréissjoni kienet issir filghodu
— haga li zammitha biss il-knisja
ta’ Birkirkara - imma fl-antik din
id-drawwa kienet imxerrda mal-
knejjes kollha ta’ Malta. Kienu
johorgu jew mill-bieb tal-genb tal-
knisja, jew min-nofs jekk ma jkunx
hemm bieb ichor, u jduru lura ’1
gewwa min-nofs. Sa xi l-hdax ta’
filghodu kien ikun spi¢ca kollox.
Il-pur¢issjonijiet ta’ filghaxija
bdew isiru bhala gheluq ta’ nhar
il-festa, ghax kienet inhasset il-
htiega li l-festa ma tigafx ma’
nofsinhar, kif kienet tieqaf dik ta’
Santa Liena sa ftit snin ilu.

Primarjament, dari I-festi kienu
jikkonsistu fil-Quddiesa tal-festa
u l-puréissjoni. Dak iz-Zmien ma
kienux idendlu bozoz, liedna u
bandalori fit-toroq kif naghmlu
lium biex inzejjnu. Ghalhekk, hi u
ghaddejja 1-purcissjoni, l-antenati
taghna kienu jixghelu fjakkli jew
imsiebah fuq il-bankini jew fuq
il-bjut, u min kellu, kien johrog il-
gsari biex izejjen il-bankina.

Sas-seklu 18 il-parro¢¢i ma

Kif kienu jaslu sal-festa.... bil-hmara u I-karettun

kienx ikollhom statwi ghall-festa.
Ghalhekk kienu johorgu xi Ikona
jew xi Inkwatru ghad-devozzjoni.
Ftit ftit bdew jaghmlu l-istatwi tal-
kartapesta. Dawn kienu hfief biex
jingarru. Hlum il-bliet u l-irhula

kollna  ghandhom  l-Istatwa
taghhom u jiehdu hsiebha billi
matul  is-sena din  l-Istatwa

tinzZamm go nic¢éa bil-faccata
tal-hgieg  fil-knejjes  rispettivi
taghhom.

Il-festi sekondarji bdew jinbtu
ghall-habta ta’ nofs is-seklu 19.
Kienu jkunu hafna I-fratelli 1i
jiehdu sehem fil-purcissjonijiet,
ghax dari l-poplu kien iktar jichu
1-festa bhala devozzjoni.

Fl-Imnarja, il-festa kienet tibda
bit-tigrija tal-bhejjem, imma mhux
kulhadd seta jaghmel it-tigrija jew
xi haga ohra li tiswa hafna flus.
Ghaldagstant, fl-ibliet ta’ madwar
il-port, kienet dahlet id-drawwa
tat-tellieqa tad-dghajjes, imma
l-ithula ma kellhomx haga ohra
ehfef, hlief li jaghmlu 1-purcissjoni
filghaxija flok filghodu, biex
itawwlu ftit il-festa. Nhar San
Lawrenz, kienet issir it-tigrija tad-
dghajjes, mhux angas minn dik
tal-Vitorja nhar il-Bambina tal-
Isla, imma fil-Birgu kienet dahlet
id-drawwa ta’ illuminazzjoni tal-
bahar billi jagsmu l-gewz u fil-
gxur ipoggu ftit zejt u jwaqqfu
ftila f’kull qoxra, jixgheluhom
u jitilqu l-gewz jghum fil-wic¢
tal-bahar 1i jsir qisu qed jirrifietti
s-sema bil-kwiekeb - drawwa 1i
nqatghet zmien twil ilu, imma li
kien taghmel spettaklu helu.

Milli jidher, ftit li xejn kien

isir tiZjin organizzat, barra minn
f’xi okkazjoni specjali bhal meta
1-Gran Mastru jzur xi belt jew
rahal nhar il-festa. Dakinhar kien
isir ark - nofs ¢irku - izejjnuh bil-
weraq tas-sigar, jew imxeblek
mal-injam  jew qasab  bhal
kannizzata,
kien ikun hemm dejjem l-arma tal-
Gran Mastru pinguta fuq l-injam
u mal-gnub kien ikun hemm
ukoll il-bandieri tal-kavallieri.
Ghal dawn l-okkazjonijiet kienu
jsiru festi kbar u l-parro¢é¢i kienu
jlestu pultuna u l-isbah tapit milli
jkun hemm fil-knisja, biex il-Gran
Mastru jsib kollox kif jixraqlu.

L-ilbies tan-nisa kien ikun
hafna drabi libsa sewda u fugha
l-ghonnella. Dawk 1i kienu jkun
tat-tajjeb kienu jilbsu xi barbazzal
jew gizirana tad-deheb. Sa hamsin
sena ilu kienet ghadha tintlibes
I-ghonnella minn derti nisa,
minbarra dawk li kienu soc¢ji tal-
muzew li ghalihom kienet gisha
l-uniformi. Aktar ’il quddiem in-
nisa spe¢jalment zghazagh kienu
jzanznu libsa gdida nhar il-festa.
Mum jidhqu z-zghazagh meta
jisimghu dan.

Num kull post ghandu l-banda
tieghu. Idogqu barra billi jduru
mat-toroq fil-jiem ta’ gabel il-
festa, u jaghtu kuncerti ta’ klassi
fuq il-planc¢ier. Xi baned jigu
mitlubin biex idogqu {’xi parrocéi
ohra wkoll ghall-hlas miftichem.
Dari mhux hekk. Ma kellhomx il-
mezzi li jixtru strumenti, li kienu
skarsi wara kollox, ghalhekk
kienu jiddubbaw b’li l-providenza
tipprovdi. Kienu jingabru gruppi

BRI Madonna taé-Cintura

Festa 2013 - Gudja

imma f’nofs Il-ark'

ll-banda fil-maré¢

ta’ madwar 6 persuni li kienu
jhobbu I-muzika u jkunu wkoll
kapaci jdoqqu xi ftit, u kull ma
kellhom kienu xi fifra (illum
flawt) li kienet tkun maghmula
mill-qasab; it-tanbur u z-zaqq ki
kien jsira minn glud tal-annimali
u gasab, marbutin bl-ispag; u
zafzafa (speci ta’ tanbur) li kienet
issir ukoll mill-glud u qasab. Dawn
kienu jdogqqu melodiji ferricha
biex iferrhu lin-nies. Dan il-grupp
ta’ dagqaqa kien diga’ jissejjah
‘banda’ mill-poplu. Maz-zmien,
xi rgiel 1i kienu jahdmu fl-Armata
bdew jigu mghallma jdoqqu xi
strument. Ftit ftit bdew jinghaqdu
fi gruppi u bdew jinholqu kazini
fejn kienu jiltaqghu l-irgiel wara
x-xoghol idoqqu. Hekk bdew
l-ewwel “kazini muzikali”, fejn
fihom beda jsir it-taghlim tal-
istrumenti muzikali.

Fit-tieni gwerra dinjija, in-
nies bdew idabbru rashom ghal
postijiet b’angas periklu, fosthom
il-Gudja. Il-Kazin tal-Gudja gie
offrut  lill-Awtoritajiet ~ Civili.
B’hekk fil-kazin bdew jghixu xi
refugjati, billi kull familja kienet
tinghata kamra fejn tkun tista’
ddahhal rasha. F’dak iz-zmien
minhabba l-qaghda li kienu fiha
bil-gwerra, kellu jitwaqqaf id-
daqq. F’Settembru tal-1943, meta
kien spi¢¢a 1-hbit fuq Malta, u
l-kazin rega tbattal mir-refugjati,
ingieb Kapural tal-Armata li beda
jaghti lezzjonijiet lil kull min kien
interessat. Ingabru madwar 30
tfal u zghazagh. Kienu jinghataw
lezzjonijiet fuq bicciet tal-karti,
ghax il-kotba tal-muzika kienu

skarsi hafna dak iz-zmien. Dawn
il-lezzjonijiet servew biex bosta
zghazagh bdew jitghallmu xi
strument. Biex ma joqghodx
gej u sejjer mid-dar ghall-kazin,
lis-Surmast kienu ippreparawlu
kamra b’sodda fiha biex ikun jista’
jorqod,u bhalarispett kien jinghata
wkoll xi haga tal-ikel. F’dawk iz-
zminijiet it-transport kien batut,
u l-mezz tat-trasport komuni kien
il-karettun u Z-ziemel, jew il-
karrozzin.

Dari ukoll xi rgiel kienu
jiddevertu billi jingabru madwar
Xi tnejn min-nies idogqu I-kitarri
u jghannu. Hafna kienu jghannu
spirtu pront, jew xi tnejn jwiegbu
lil xulxin bl-ghana. Dan kien talent
u llum ma tantx ghadna nisimghu

min jghanni.
Ix-xalata ta’ wara l-festa illum
saret tradizzjoni. Tradizzjoni,

ghaliex din ix-xalata issa ilha
ssir snin twal. Tigbor il-familji,

Ix-xalata — I-ghada tal-Festa

tghaqgadhom, tohroghom minn
darhom u tferrahhom. I-familji
Maltin u Ghawdxin, jic¢elebraw
mal-bgija, u bhala parrué¢éani
huma wkoll, igawdu l-ghawm,
l-ikel, ix-xorb, il-kant u 1-bqija tal-
atmosfera ta’ hbiberija sempli¢i
u sindiera. Atmosfera unika.
Ma nafux bl-ezatt meta bdew ix-
xalati, madanakollu nafu sew illi
I-poplu Malti lil zagqu jhobbha
hafna u jhobb jifrah u jixxala, kif
ukoll ifakkar festi u avvenimenti
mportanti  billi  jiccelebra, u
dawn l-affarijiet kien dejjem
jamalgamhom flimkien. Kull meta
kienet togrob il-festa tal-belt jew
tar-rahal,in-nisa,bhal ma ghadhom
sa’ llum, jarmaw b’mod dekorattiv
u sabih id-dar, fil-belt jew rahal
li jghammru fih, kif ukoll isajjru
ghall-familja u ghall-mistednin
biex ikomplu bl-atmosfera ta’
ferh. Izda tant in-nies taghna kienu
jsajru, li kien jibgaghlhom hafna

ikel 1-ghada tal-festa. Minflok dak
I-ikel 1i jifdal kienu jiekluh id-dar,
kienu jmorru jiekluh il-Buskett
jew x’imkien iehor fejn il-bahar.
Dawn l-ikliet ta’ barra mid-dar
kienu bdew isejhiulhom “xalati
tal-ghada tal-festa”. Maz-zmien
bdew jiltagghu gruppi ta’ familji
biex jiehdu aktar pjacir flimkien
u b’hekk kienu jistrichu l-ghada
tal-festa. Drawwa ohra helwa
kienet dik li f’nhar San Girgor ta’
Marsaxlokk, hafna avventuruzi
kienu jiehdu Il-ewwel ghuma
taghhom, avolja l-bahar ikun
ghadu kiesah, meta tikkonsidra li
nhar San Girgor jahbat ghall-ahhar
ta’ Marzu jew f” April.

Sena wara l-ohra, in-nies
bagghet tistenna dak il-jum ta’
wara I-festa, jum ix-xalata. IHlum
l-aktar li jgawdu x-xalata huma
7-zghazagh, 1i Il-ghan ewlieni
taghhom hu li jghaddu gurnata
hdejn il-bahar jiddevertu flimkien.

MIARIAN

Diesel Service

Pump and Nozzle Repairs
Open Monday to Friday From 8am-4pm
Hut 16, Industrial Estate, Luga

Mob: 99833127

Madonna tac-Cintura
Festa 2013 - Gudja




